
богослужении на русский язык, имевшее место на белорусской 

территории в последней трети XIX – начале ХХ вв. 

Summary 

In given article the Russian historiography on a problem of a history of 

replacement of the Polish language in Catholic divine service on Russian, 

having place in the Belarus territory in last third XIX - the beginning of XX 

centuries. 

Абмеркаванне любых метадалагічных пытанняў у галіне 

гістарычнай навукі так ці іначай прыводзіць да праблемы агульнай 

прафесійнай падрыхтоўкі (наяўнасці школы) і самаадукацыі гісторыка, 

а таксама крыніц пазнання. У адносінах да гісторыі ВКЛ у складзе 

Рэчы Паспалітай можна з пэўнымі агаворкамі канстатаваць дамінацыю 

тых даследчых узораў, якія ўласцівы для найбольш аўтарытэтнай – 

польскай – гістарыяграфічнай традыцыі. Гэта абумоўлена наяўнасцю 

некалькіх навуковых школ, а таксама такім незалежным фактарам, як 

знаходжанне большасці дакументаў палітычнага зместу ў польскіх 

архівах.  

Палітычная гісторыя Вялікага Княства Літоўскага ў час праўлення 

першых двух каралѐў з дынастыі Ваза з'яўляецца адным з самых 

маладаследаваных перыядаў у беларускай гістарыяграфіі і 

фрагментарна вывучаных у замежнай навуковай літаратуры. Такая 

сітуацыя з аднаго боку дазваляе сцвярджаць, што праблема метадалогіі 

даследавання выглядае да парадаксальнасці неактуальнай, паколькі 

любая праца, нават не абцяжараная наборам элементарных метадаў, а 

напоўненая новымі фактамі, успрымаецца як своеасаблівае дасягненне. 

З іншага боку адсутнасць класічных даследаванняў не дае падставаў 

замыкацца толькі на традыцыйных прыѐмах і спосабах аналіза. Не 

варта забываццца, што палітычная гісторыя з'яўляецца самым першым 

і найбольш кансерватыўным жанрам гісторыяпісання, адсюль 

грунтуецца на традыцыйных апісальных прыѐмах. Спецыфіка 

палітычнага працэсу ў XVI-XVII стст. яшчэ ў большай меры 

абмяжоўвае магчымасці метадалагічных навацый, якія на сѐнняшні 

дзень накіраваныя на гендэрныя, штодзѐнныя, экалагічныя і іншыя 

праблемы.  

Дадзены артыкул з'яўляецца спробай агляду магчымых падыходаў 

для далейшага вывучэння палітычнай гісторыі ВКЛ у 1588-1648 гг.  

На наш погляд, сучасную распрацоўку палітычнай гісторыі ВКЛ у 

складзе Рэчы Паспалітай немагчыма абмежаваць толькі гістарычна-

юрыдычнымі даследчыцкімі мадэлямі, якія сталі падмуркам польскай 

гістарыяграфіі. Адметна, што менавіта для айчынных гісторыкаў, якія 

займаюцца палітычнай гісторыяй XVI-XVII стст., самым зручным 

спосабам пераадолення метадалагічнага крызісу [7] стала 

выкарыстанне таго аналітычнага арсеналу, які рэпрэзентуюць уласна 

польскія гісторыкі. Так, узорным можа быць багаты творчы даробак 

уроцлаўскага гісторыка Г. Віснэра, які паспрабаваў даследаваць 

розныя аспекты гісторыі Рэчы Паспалітай, у тым ліку палітычныя, на 

матэрыяле ВКЛ [19, 20, 21, 22, 23, 24, 25, 26, 27, 28, 29, 30].  

Надзвычай каштоўнымі могуць стаць спробы асэнсавання 

палітычных з'яў скрозь прызму антрапалагічнага падыхода. Добрым 

узорам, у гэтым сэнсе, з'яўляецца праца ўкраінскай даследчыцы Н. 

Якавенкі
 

[10]. Прапанаваны Н. Якавенка падыход павінен 

падштурхнуць айчынных гісторыкаў да даследавання эвалюцыі 

ўяўленняў як палітычнага народа ВКЛ, так і, па-магчымасці, 

мяшчанства у адносінах да асноўных інстытутаў палітычнай улады. 

Аналіз стэрэатыпаў і меркаванняў шляхты ў адносінах да асобы караля 

і вялікага князя дазволіць высветліць адметнасці ментальнасці шляхты 

ВКЛ, якія звычайна абыходзяцца ў працах польскіх гісторыкаў [12, 15].  

Пэўную цікавасць уяўляе вывучэнне ўласна традыцыйнымі 

метадамі пытанняў, якія ўвогуле не з'яўляліся прадметам асобнага 

даследавання, як, напрыклад, той часткі манаршага двара, якую 

складалі выхадцы з "Літвы". Недастаткова даследаваным застаецца 

пытанне пра "літоўскі фактар" у фармаванні знешняй палітыкі Рэчы 

Паспалітай, і гэта пры тым, што ўсходняя мяжа краіны зведала шэраг 

буйнейшых войнаў таго часу, пачынаючы ад інтэрвенцыі 1604-1618 гг. 

і скончваючы так званай Смаленскай вайной 1632-1634 гг. Адзіная ў 

беларускай гістарыяграфіі абагульняючая праца прысвечаная замежнай 

палітыцы ВКЛ з'яўляецца цалкам гістарыяграфічнай і не ўлічвае 

вядомыя даследаванні польскіх гісторыкаў
 
 [8]  

Палітычнае жыццѐ ва ўспрыманні жыхароў ВКЛ асацыявалася, у 

першую чаргу, з дзейнасцю соймаў і канвакацый. Для даследчыкаў 

парламентарызма ў ВКЛ безумоўным узорам сістэмнага падыходу і 

адпраўным пунктам развагаў ѐсць фундаментальнае даследаванне 

А. Рахубы [16]. Разам з тым дадзеная праца не з'яўляецца зводкай 

РЕ
ПО
ЗИ
ТО
РИ
Й ГГ

АУ



 86 

палітычных падзей, адсюль адкрытай надалей застаецца задача 

стварэння карціны паэтапнай эвалюцыі палітычнага працэса ў ВКЛ. 

Найбольш плѐнным пры гэтым можа быць звычайнае 

капмаратывісцкае даследаванне: супараўненне соймавай дзейнасці 

кароннай і літоўскай рэпрэзентацый, што ў выніку павінна прывесці да 

высноў пра ролю і месца апошняй у парламентскай сістэме Рэчы 

Паспалітай. Перспектыўным, на наш погляд, можа быць 

сістэматызацыя ўсіх магчымых звестак пра парламентскую дзейнасць 

асобна сенатараў і паслоў ад ВКЛ, што ўжо часткова рэалізаваў польскі 

гісторык Ян Серэдыка [17, 18]. У айчыннай гістарыяграфіі пэўныя 

напрацоўкі ў гэтым накірунку належаць П. Лойку [3] і яго вучню 

У. Падалінскаму, пры гэтым апошні правѐў аналіз соймавай 

рэпрэзентацыі ад ВКЛ, сутнасці палітычных дачыненняў Кароны і 

Літвы, а таксама іх ўплыў на ўнутрыпалітычную сітуацыю ў ВКЛ [4]. 

Новымі для беларускай гістарычнай навукі з'яўляюцца даследаванні А. 

Радамана, прысвечаныя ўзнікненню і функцыянаванню ўстаноў 

шляхецкага самакіравання [5, 6]. 

Біяграфістыка ў айчыннай гістарыяграфіі з'яўляецца дастаткова 

папулярным жанрам. Аднак на напісанне навуковых біяграфій 

палітычных дзеячаў ВКЛ канца XVI-XVII стст. пакуль беларускія 

гісторыкі нездольныя. У гэтым сэнсе дамінуючыя пазіцыі займаюць 

ізноў польскія гісторыкі, але іх працы грунтуюцца на пазітывісцкім 

падыходзе. Думаецца, што элементы метадалогіі псіхагісторыі 

(найперш – псіхабіяграфічныя штудыі) маглі б быць выкарыстаны пры 

складанні біяграфічных нарысаў многіх палітыкаў ВКЛ [9]. Наяўныя 

крыніцы (ліставанне, дзѐннікі, актавы матэрыял) дазваляюць 

дастаткова дэтальна даследаваць, напрыклад, біяграфію літоўскага 

канцлера А.С. Радзівіла ці вядомага соймавага дзеяча Ф.К. Абуховіча.  

Вялікай і шматпланавай праблемай для гістарыяграфіі з'яўляецца 

даследаванне палітычнай культуры шляхты ВКЛ. Асноўным 

метадалагічным прыѐмам, які б дазволіў ідэнтыфікаваць спецыфіку 

ВКЛ, з'яўляецца параўнанне. Пры гэтым, на наш погляд, не варта 

зацыклівацца толькі на супастаўленні Польшчы і ВКЛ. Трэба правесці 

супастаўленне ВКЛ і Чэхіі, Велікабрытаніі, Гішпаніі і г.д.  

Актуальнай задачай вывучэння палітычнай гісторыі ВКЛ 

з'яўляецца даследаванне цэнтральных і лакальных эліт, механізмаў 

узаемадзеяння уладаў і рэгіянальных супольнасцяў. Адзінае і 

неапублікаванае даследаванне сацыяльна-палітычнай эліты ВКЛ 40-50-

х гадоў XVII cт., праведзенае польскім гісторыкам Г. Люлевічам [14], 

патрабуе пашырэння з улікам дасягненняў гістарыяграфіі і новых 

крыніц.  

РЕ
ПО
ЗИ
ТО
РИ
Й ГГ

АУ



 87 

На сѐнняшні дзень існуюць рэальныя магчымасці для апрацоўкі 

крыніц колькаснымі метадамі, у першую чаргу, Метрыкі ВКЛ, для 

вывучэння тэндэнцый дзяржаўнай намінацыйнай і зямельнай палітыкі 

як Жыгімонта ІІІ, так і Уладзіслава Вазы ў паветах і ваяводствах ВКЛ. 

Правядзенне такіх падлікаў дазволіла б выявіць пэўную дынаміку 

палітычнага працэса і ў рэгіѐнах, і ў цэлым па краіне, што добра 

паказаў яшчэ ў 80-х гадах мінулага стагоддзя С. Думін на прыкладзе 

Смаленскага ваяводства [1, 2].  

На жаль, толькі польская гістарычная навука на сѐнняшні дзень 

можа пахваліцца дасягненнямі ў галіне вывучэння ўплыву 

кліентальных адносінаў на палітычныя падзеі ў ВКЛ [11, 13]. Звязана 

гэта як з тэарэтычнай распрацаванасцю пытання, так і дасягальнасцю 

вялікага масіва крыніц для вывучэння гэтай з'явы.  

Небесперспектыўным з'яўляецца для палітычнай гісторыі 

выкарыстанне лінгвістычных метадаў пры вывучэнні тэкстаў XVI-

XVII cтст. Напрыклад, праведзены намі семантычны аналіз паняццяў 

ВКЛ–Рэч Паспалітая–Айчына ў соймікавай дакументацыі полацкай 

шляхты дазволіў пацвердзіць наяўнасць трох ўзроўняў дзяржаўна-

тэрытарыяльнай саматоеснасці павятовай эліты: 1) прыналежнасць да 

Рэчы Паспалітай; 2) прыналежнасць да ВКЛ; 3) прыналежнасць да 

свайго рэгіѐну (павету). Было заўважана падабенства кантэкста 

выкарыстання ў дакументах тэрмінаў Рэч Паспалітая і Айчына. 

Тэрмін Айчына з'яўляецца неканкрэтным, паколькі не зразумела, што 

тут маецца на ўвазе: толькі ВКЛ ці Рэч Паспалітая ў цэлым.  

Перспектывы выкарыстання традыцыйных мадэляў вывучэння 

палітычнай гісторыі ВКЛ далека не вычарпаныя і маюць вялікую 

прывабнасць для беларускай гістарыяграфіі. Разам з тым, існуюць 

рэальныя магчымасці для выкарыстання нетрадыцыйных метадаў, якія, 

магчыма, у большай ступені дазволілі паказаць уласна трансфармацыі 

ў палітычным жыцці грамадства ВКЛ. 

Резюме 

В статье рассматриваются некоторые проблемы изучения 

политической истории Великого Княжества Литовского в период 

правления первых королей династии Ваза (1588-1648 гг.). Сделан 

вывод о ведущей для отечественной науки роли приѐмов, 

предложенных польскими историками. Подчѐркивается необходимость 

использования как традиционных, так и новых исследовательских 

методов.  

Summary 

Some problems of history of Grand Duchy of Lithuania in the reign of 

the first kings of Vaza house (1588-1648) are considered in the article. The 

conclusion about the leading role of the methods proposed by Polish 

historians is made. The necessity to use both traditional and new 

methodology is emphasized. 

